
ᓂᕈᐊᖅᑕᐅᓯᒪᔪᖅ ᐹᓪ ᖁᐊᓴ 

ᒥᓂᔅᑕ ᑲᒪᒋᔭᓕᒃ  

ᓄᓇᕗᑦ ᓯᓚᑦᑐᖅᓴᕐᕕᐊᖓᓂᑦ  

ᑎᑎᖃᕐᓂᐊᕐᕕᐊ 2410 

ᐃᖃᓗᐃᑦ, ᓄᓇᕗᑦ 

X0A 0H0 

 

ᒥᓂᔅᑕ ᖁᐊᓵᖓᐃ: 

 

ᑎᑎᕋᕐᕕᒋᕙᒋᑦ ᐃᖃᓱᓪᓗᖓ ᑭᐅᓂᐊᖅᐸᕋ ᑎᑎᕋᓚᐅᖅᑕᐃᑦ ᓂᕆᐅᒋᔭᖃᕐᓂᕐᒥᑦ 2017−ᒥ-2018−ᒧᑦ 

ᐅᓪᓗᓕᖅᓯᒪᔪᖅ ᐃᐳᕈ 18, 2017ᒥ.  ᑲᑎᒪᔩ (ᑲᑎᒪᔩᑦ) ᐅᔾᔨᕈᓱᑦᑎᐊᖅᑐᑦ ᐃᑲᔪᖅᓱᐃᓂᕐᓂᑦ ᐊᒻᒪᓗ 

ᑲᑎᖃᑎᒋᔭᐅᔪᒪᔭᕌᖓᕕᒃ ᕿᐱᓗᓚᐅᖅᓯᒪᖏᓐᓇᕕᑦ ᐊᒻᒪ ᐊᔾᔨᒌᖏᑦᑐᓂᑦ ᐅᖃᐅᓯᖃᖃᑦᑕᕐᓂᕆᔭᑦᑎᓐᓂᑦ. 

 

ᓯᓚᑦᑐᖅᓴᕐᕕᒃ ᑲᔪᓯᓂᐊᖅᑐᖅ ᐃᑲᔪᖅᓱᕐᓗᓂ ᐃᖅᑲᓇᐃᔭᖅᑐᓕᕆᔨᓄᑦ ᖃᓄᖅᑑᕈᑕᐅᔪᓄᑦ ᐊᒻᒪᓗ ᐳᖅᑐᓂᖅᓴᐃᑦ 

ᐊᐅᓚᖅᑎᔩᑦ ᐱᓕᕆᖃᑎᒌᓄᑦ ᐱᒋᐊᖃᑕᐅᓯᒪᔪᑦ ᑖᑦᓱᒥᖓ.  ᐱᓗᐊᖅᑐᒥᒃ ᓯᓚᑦᑐᖅᓴᕐᕕᒃ 

ᐱᓕᕆᖃᑎᖃᑦᑎᐊᖅᓯᒪᔪᖅ ᐊᑐᓕᖅᑎᓂᕐᒧᑦ ᐃᓄᓐᓄᑦ ᐃᖅᑲᓇᐃᔮᖑᒐᔭᖅᑐᓄᑦ ᐱᕙᒌᔭᕈᑕᐅᔪᓄᑦ.  

ᓯᓚᑦᑐᖅᓴᕐᕕᐅᑉ ᐱᓕᕆᐊᖏᑎᒍᑦ, ᑲᑎᒪᔩᑦ ᓂᕆᐅᒋᔭᖃᖅᑑᒐᓗᐊᑦ ᓄᓇᕗᒻᒥᐅᑦ ᐃᓚᒋᔭᐅᓂᖅᓴᐅᖁᔭᐅᓪᓗᑎᒃ 

ᐱᓗᐊᖅᑐᒥᒃ ᐃᓄᐃᑦ, ᐱᓗᐊᖅᑐᒥᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᕐᓂᖅᓴᐅᖁᔭᐅᓪᓗᑎᒃ. 

 

ᓯᓚᑦᑐᖅᓴᕐᕕᒃ ᐃᑲᔫᓯᐊᖅᓯᒪᔪᖅ ᐃᓄᐃᑦ ᐅᖃᐅᓯᖏᓐᓄᑦ ᐱᒋᐊᕈᑎᐅᑎᐅᔪᖅ ᑮᓇᐅᔭᓄᑦ ᐊᒻᒪᓗ ᑲᔪᓯᓂᐊᖅᑐᑦ 

ᐱᒋᐊᖅᑎᑕᐅᕙᓪᓕᐊᓗᑎᒃ ᐅᖃᐅᓯᕗᑦ ᐃᓗᓕᖃᐅᑦᑎᐊᖅᑐᓂᑦ ᐱᕙᒌᔭᕈᑎᒋᔭᐅᒐᔭᖅᑐᓄᑦ ᐊᑑᑎᖃᑦᑎᐊᕋᔭᖅᑐᖅ 

ᓄᓇᕗᒻᒥᐅᓄᑦ.  ᒫᓇ ᖁᕕᐊᓱᑦᑎᐊᖅᑐᒍᑦ ᐱᒋᐊᖅᑎᑦᑐᓐᓇᕋᑦᑎᒍ ᐃᓄᐃᑦ ᐅᖃᐅᓯᖏᓐᓄᑦ ᐱᒋᐊᕈᑎᐅᑎᐅᔪᖅ 

ᑮᓇᐅᔭᑦ ᐃᓄᐃᑦ ᐅᖃᐅᓯᖏᓐᓄᑦ ᓴᖅᑭᑎᑦᑎᖃᓐᓂᕋᓱᐊᕐᓂᖅ ᐊᒻᒪᓗ ᐱᓕᕆᐊᑦ ᑐᕌᖓᔪᑦ ᐱᐅᓂᖅᐹᓄᑦ 

ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ.  ᐃᒃᐱᒍᓱᑦᑎᐊᖅᑐᒍᑦ ᑕᑎᒋᓂᐊᖅᑕᕗᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᐅᓂᒃᑳᓕᐅᓂᖅ, ᓯᓚᑦᑐᖅᓴᕐᕕᒃ ᐊᕐᕌᒍᒐᓴᓐᓂᑦ ᐊᙳᑎᓯᒪᑦᑎᐊᖅᑐᖅ ᐱᓕᕆᐊᕆᔭᕆᐊᖃᖅᑕᒥᓂᒃ 

ᐊᒻᒪᓗ ᐊᓯᔾᔨᔮᓱᒋᔭᐅᖏᑦᑐᖅ.  ᐊᓯᔾᔨᕈᑎᒋᓯᒪᔭᖓ ᑲᑎᒪᔩᑦ ᐃᓚᒋᔭᐅᓂᖅᓴᐅᕙᓕᖅᑐᖅ ᐊᒻᒪᓗ 

ᐱᓕᕆᓂᖅᓴᐅᕙᓕᖅᑐᑦ ᑲᑎᒪᔨᐅᕕᒥᓂᑦ. 

 

ᑭᖑᓂᑦᑎᓐᓂᑦ ᑐᓴᐅᒪᖃᑦᑕᐅᑎᓚᐅᖅᑎᓪᓗᑕ, ᑲᑎᒪᔩᑦ ᓂᕆᐅᒋᔭᖃᖅᑐᑦ ᑲᒪᒋᔭᖃᕐᓂᕐᒧᑦ ᓯᓚᖅᑐᖅᓴᕐᕕᒻᒥ 

ᐋᕿᐅᒪᑦᑎᐊᕐᓂᐊᕈᑎᒋᓂᐊᖅᑕᖓ ᑲᑎᒪᔩᑦ ᐱᓕᕆᐊᕆᕙᑦᑕᖏᓐᓄᑦ.  ᖁᕕᐊᑦᑎᐊᖅᑐᖓ ᐃᖅᑲᓇᐃᔮᑦᓴᑦ 

ᐃᓂᖃᓚᐅᖏᑦᑐᑦ ᐃᖅᑲᓇᐃᔮᕆᔭᐅᓕᕐᒪᑕ ᑕᒫᓂ ᐊᕐᕌᒍᑦᑎᓐᓂᑦ, ᐊᒻᒪᓗ ᑲᑎᒪᔨᓄᑦ ᐱᓕᕆᔭᕆᐊᑦᓴᖅ 

ᖁᕕᐊᓱᒃᐳᖓ ᓂᕆᐅᒋᔭᖃᕐᓂᕐᒥᑦ 2017−ᒥ-2018−ᒧᑦ ᑲᑎᒪᔾᔪᑎᒋᖃᑦᑕᕐᓂᐊᕋᑦᑎᒍ. 

 

ᑲᑎᒪᔩᑦ ᐅᔾᔨᕈᓱᑦᑐᑦ ᐱᓕᕆᔭᕆᐊᖃᓪᓚᕆᓐᓂᐊᕐᓂᕐᒥᓂᑦ ᓯᕗᒧᑦ ᐊᕝᓗᖅᑕ ᐊᖑᒻᒪᑎᓇᓱᐊᕐᓗᒍ: ᓯᕗᒧᑦ ᐊᓪᓗᕈᑦᑕ 

ᐊᒻᒪᓗ ᓯᕗᒧᑦ ᑕᐅᑐᒃᑯᑦᑕ ᑲᔪᓯᔪᓐᓇᖅᑐᒍᑦ ᐃᓚᓕᐅᔨᔪᓐᓇᕐᓂᕐᒥᑦ ᖁᓚᓕᔪᐃᓐᓂᕐᒥᑦ ᐊᒻᒪᓗ 

ᖃᔪᓯᓂᖃᑦᑎᐊᕋᔭᖅᑐᑦ ᐃᓕᓐᓂᐊᕐᓂᒃᑯᑦ ᐱᓕᒻᒪᓴᓂᒃᑯᓪᓗ. 

 

ᑎᑎᕋᖅᑐᖅ, 

 
 
 
 

ᐃᓕᓴᐱ ᕌᐃᐊᓐ, ᐃᓕᓴᐃᔨᐅᓂᕐᒧᑦ ᐱᔭᕇᖅᓯᔾᔪᓯᐊᖅᓯᒪᔪᖅ ᓯᕗᓪᓕᕐᒥᑦ 

ᑲᑎᒪᑎᑦᑎᔨ 

ᔫᓂ 8, 2017 

 

ᒪᓕᒐᓕᐅᖅᑎ ᒫᓂᑲ ᐃᐅᓪ−ᑲᓇᔪᖅ 

ᒥᓂᔅᑕ ᑲᒪᒋᔭᓕᒃ  

ᓄᓇᕗᒻᒥᑦ ᓇᖕᒥᓂᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᑦ 

ᑎᑎᖅᑲᒃᑯᕕᐊ 2410 

ᐃᖃᓗᐃᑦ, ᓄᓇᕗᑦ 

X0A 0H0 

 

ᐊᐃᖓᐃ ᒥᓂᔅᑕ ᐃᐅᓪ−ᑲᓇᔪᖅ: 

 

ᑭᒡᒐᖅᑐᖅᖢᒋᑦ ᑲᑎᒪᔨᑦ, ᑐᓴᖅᑎᑉᐸᒋᑦ ᐱᓚᐅᕋᒃᑯ ᑎᑎᖅᑲᖅ ᓂᕈᐅᕐᓂᖃᕐᓂᕐᒧᑦ 2017/2018−ᒧᑦ.  ᑲᑎᒪᔨᑦ 

ᐱᕕᖃᕈᓐᓇᓚᐅᕐᒪᑕ ᕿᒥᕐᕈᔭᕆᐊᖏᓐᓂᑦ ᐅᖃᐅᓯᕆᓗᒋᓪᓗ ᓂᕆᐅᒋᔭᑎᒃ ᐊᕐᕌᒍᒧᑦ 2017/2018. 

 

ᑮᓇᐅᔭᖃᖅᑎᑕᐅᓂᒃᑯᑦ, ᓱᓕ, ᐊᕐᕌᒍᒥᑦ 2016/2017 ᑲᓇᑕᐅᑉ ᒐᕙᒪᒃᑯᖏᑦᑕ ᓄᓇᖃᖅᑳᖅᓯᒪᔪᓂᑦ 

ᐅᑭᐅᖅᑕᖅᑐᒥᐅᑕᓕᕆᔨᓂᒡᓗ, ᑖᒃᑯᐊ ᑯᐊᐳᕇᓴᒃᑯᑦ ᓄᓇᓕᖕᓂᑦ ᐱᓕᕆᐊᖃᐃᓐᓇᓚᐅᖅᐳᑦ.  ᑕᒪᓐᓇ ᐃᓚᖃᖅᖢᓂ 

ᐃᑲᔪᖅᑐᐃᓂᔅᓯᓐᓂᑦ ᓄᓇᕗᑦ ᒐᕙᒪᒃᑯᖏᑦᑕ 2016/2017−ᒧᑦ ᓇᓚᐅᑦᑖᖅᑕᖓᓂᑦ ᐱᔪᓐᓇᖅᓯᔾᔪᑕᐅᓚᐅᖅᐳᑦ 

ᑯᐊᐳᕇᓴᒃᑯᓐᓂ ᓄᓇᓕᖕᓄᑐᐊᖅ ᐱᓕᕆᓇᑎᒃ, ᑭᓯᐊᓂᑦᑕᐅᖅ ᓄᑖᙳᕆᐊᕆᓪᓗᑎᒃ ᖃᕆᑕᐅᔭᒥᓂᒃ 

ᖃᕆᑕᐅᔭᓕᕆᔾᔪᑎᖏᓐᓂᒡᓗ, ᐃᖅᑲᓇᐃᔭᖅᑎᓂᒡᓗ ᐃᓕᓐᓂᐊᕈᑎᒃᓴᖃᐅᓕᕐᓗᑎᒃ. 

  

ᖁᔭᒋᕙᑦᑎᒋᑦ ᐃᑲᔪᖅᑐᐃᖏᓐᓇᖅᐸᖕᓂᔅᓯᓐᓄᑦ ᓄᓇᕗᑦ ᒐᕙᒪᒃᑯᖏᑦᑕ 2017/2018 ᓇᓚᐅᑦᑖᒐᖏᓐᓂᑦ, ᑐᓂᓯᓚᐅᖅᑐᑦ 

$700,000−ᓂᑦ ᐱᓕᕆᖃᑎᒌᖕᓂᕐᒧᑦ ᐊᖏᕈᑎᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓂᓪᓗ ᑯᐊᐳᕇᓴᓂᒡᓗ.  

ᑕᒪᓐᓇ ᑮᓇᐅᔭᖅ ᑯᐊᐳᕇᓴᒃᑯᓐᓂᑦ ᕿᒥᕐᕈᔾᔪᑕᐅᖏᓐᓇᕈᓐᓇᕐᓂᐊᓕᖅᐳᖅ ᓄᑖᙳᕆᐊᕐᓗᓂᔾᔪᒡᓗ ᐊᑐᐊᒐᑎᒃ 

ᐱᐅᓯᖅᑎᓪᓗ.  ᐊᒻᒪᓗᑦᑕᐅᖅ, ᑖᒃᑯᐊ ᑯᐊᐳᕇᓴᒃᑯᑦ ᐱᐅᓯᒋᐊᖅᓯᒪᓕᖅᐸᔾᔪᒃ ᐃᑭᐊᖅᑭᕕᑎᒃ, ᐃᓚᖃᖅᖢᑎᒃ 

ᑐᑭᓯᒋᐊᕐᕕᒃᓴᓂᑦ ᑎᑎᖅᑲᓂᒡᓗ ᐃᓄᒃᑑᖅᑐᓂ ᐅᐃᕖᑎᑑᖅᑐᓂᒡᓗ.   

 

ᑯᐊᐳᕇᓴᒃᑯᑦ ᐱᓕᕆᖃᑎᖃᑦᑎᐊᖏᓐᓇᖅᐳᑦ ᐊᑐᐊᒐᓕᕆᔨᓂᑦ ᑮᓇᐅᔭᓕᕆᔨᒃᑯᓐᓂᓪᓗ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᖏᓐᓂᑦ ᐱᐅᓯᕚᓪᓕᕋᓱᐊᖅᖢᓂᔾᔪᒃ ᐱᓕᕆᖃᑎᒌᖕᓂᑎᒃ ᐊᔾᔨᒌᙱᑦᑑᑎᓂᑦ, ᓈᒻᒪᓕᕈᑕᐅᓯᒪᔪᑦ 

ᑮᓇᐅᔭᓕᕆᓂᕐᓂᑦ ᐊᕐᕌᒍᒥᓪᓗ ᖃᐅᔨᓴᖅᑕᐅᓂᕐᓂᑦ. 

ᑲᑎᒪᔨᑦ ᑲᑎᒪᑎᓪᓗᒋᑦ ᔫᓐ 6 – 7−ᒥᑦ ᐊᖏᕈᑎᖃᓚᐅᖅᐳᑦ 2016/2017 ᐊᕐᕌᒍᑕᒫᒧᑦ ᐅᓂᒃᑳᒥᑦ, ᐃᓚᖃᖅᑐᑦ 

ᐊᖏᖅᑕᐅᓯᒪᔪᒥᑦ ᖃᐅᔨᓴᖅᑕᐅᓯᒪᔪᓂᑦ 2016/2017−ᒧᑦ ᑮᓇᐅᔭᓄᑦ ᐅᓂᒃᑳᓂᑦ. ᑖᒃᑯᐊ 2016/2017−ᒧᑦ ᐊᕐᕌᒍᑕᒫᒧᑦ 

ᐅᓂᒃᑳᑦ ᐃᓚᖃᖅᑐᑦ ᑐᑭᓯᒋᐊᕈᑎᒃᓴᓂᑦ ᑯᐅᐳᕇᓴᒃᑯᑦ ᓂᐅᕕᕈᓯᖏᓐᓂᑦ, ᐱᓕᕆᐊᖃᑲᐃᓐᓇᐅᑎᖏᓐᓂᑦ (ᑳᓐᑐᓛᒃ) 

ᐊᑐᖅᑐᐊᕐᓂᕐᓄᓪᓗ ᐱᓕᕆᐊᖑᔪᓂᑦ.       

 

ᑖᒃᑯᐊ ᑯᐊᐳᕇᓴᒃᑯᑦ, 2017/2018−ᒥᑦ, ᐱᓕᕆᖃᑎᖃᕆᐊᖅᓯᒪᓕᖅᑐᑦ ᑮᓇᐅᔭᓕᕆᔨᒃᑯᓐᓂᑦ ᑭᒃᑯᓕᒫᓅᖓᔪᓄᑦ 

ᑮᓇᐅᔭᓕᕆᔾᔪᓯᕐᓂᑦ ᐊᑐᓕᓚᐅᖅᓯᒪᔪᑦ ᐊᐃᕆᓕ 1, 2017−ᒥᑦ ᐊᑐᖅᑕᐅᔪᓐᓇᖕᓂᖏᓐᓂ ᑖᒃᑯᐊ ᑮᓇᐅᔭᓕᕆᔾᔪᓰᑦ.  

ᐊᒻᒪᓗ, ᑯᐊᐳᕇᓴᒃᑯ ᐃᓚᐅᔪᑦ ᕿᒥᕐᕈᓂᕐᓂᑦ ᐊᑐᖅᑕᐅᔪᓐᓇᕐᓂᖓᓂ ᐃᓛᒃᑰᖓᔪᓄ ᑎᓕᐅᕆᔾᔪᑎᓄᑦ ᑮᓇᐅᔭᓕᕆᓂᕐᒧᑦ 

ᐅᖃᓕᒫᒐᓂᑦ ᓄᓇᕗᒻᒥᐅᓄᑦ ᑯᐊᐳᕇᓴᓄᑦ. 

 

ᑲᑎᒪᔨᑦ ᐅᖃᐅᓯᖃᑯᑖᓚᐅᖅᑐᑦ ᓴᖅᑭᑕᐅᔪᓐᓇᕐᓂᖏᑦ ᑭᒃᑰᓂᖏᑦ ᐱᓲᑦ ᐊᑐᒐᒃᓴᓂᑦ.  ᑲᑎᒪᔩᑦ ᖃᐅᔨᒪᔪᑦ ᑯᐊᐳᕇᓴᒃᑯᑦ 

ᐊᑭᑐᔫᑎᓄᑦ ᐱᕙᒌᖅᓯᒪᔭᖏᑦ ᑭᒃᑯᓕᒫᓄᑦ ᑮᓇᐅᔭᕆᔭᐅᓂᖏᓐᓂᑦ ᑖᒃᑯᐊ ᑭᒃᑯᓕᒫᓄᑦ ᓴᖅᑭᑕᐅᔪᓐᓇᕐᓂᖏᓐᓄᑦ 

ᐊᑕᕗᖅ.  ᑕᐃᒫᔅᓴᐃᓐᓇᕐᓗ, ᐱᑐᐃᓐᓇᐅᙱᒻᒥᖕᒪᑦ ᓴᖅᑭᑎᑦᑎᓂᕐᓂᑦ ᑖᒪᒃᑯᐊᓗ ᐃᑲᔪᖅᐸᒃᑕᕗᑦ 

ᐊᑲᐃᓪᓕᐅᕈᑎᖃᙱᓪᓗᑎᒃ ᓄᓇᕘᑉ ᓂᐅᕕᐊᒃᓴᖃᖅᐸᒻᒪᕆᖕᓂᖏᓐᓂᑦ. 

 

ᐃᓱᓕᓕᕐᖢᒍ, ᑯᐊᐳᕇᓴᒃᑯᑦ ᐊᕐᕌᒍᑕᒫᖅᓯᐅᑎᕕᓂᖏᑦᑕ ᐅᓂᒃᑳᖏᑦ ᓴᖅᑭᑎᑦᑎᓯᒪᓕᖅᐳᑦ ᐃᑲᔪᖅᑕᐅᓇᓱᐊᖅᑑᑉ ᒥᒃᓵᓂ 

ᐊᔾᔨᙳᐊᖏᓐᓂᒡᓗ.  2016/2017−ᒥᑦ ᐊᕐᕌᒍᑕᒫᒧᑦ ᐅᓂᒃᑳᖓ, ᑐᓂᓯᑎᑦᑎᖃᑦᑕᕐᓂᖅ ᐃᑲᔪᖅᑕᖓᑕ ᒥᒃᓵᓄᑦ 

ᑲᔪᓰᓐᓇᖅᐳᑦ. 

 

ᑲᑎᒪᔩᑦ ᖁᕕᐊᓱᒃᐳᑦ ᐅᖃᖃᑎᖃᕈᓐᓇᑦᑎᐊᓚᐅᕐᒪᑕ ᐃᓕᖕᓂᒃ ᑯᐊᐳᕇᓴᒃᑯᑦ ᓯᕗᓪᓕᐅᑎᑦᑐᒪᔭᖏᓐᓂᒃ. ᑲᑎᒪᔩᑦ 

ᑭᒡᒐᖅᑐᖅᖢᒋᑦ, ᑐᓴᖁᕙᒋᑦ ᖁᔭᓕᕙᒋᓪᓗ ᐃᑲᔪᖅᑐᐃᖏᓐᓇᕐᓂᕐᓄᑦ ᐱᓕᕆᖃᑕᐅᖏᓐᓇᕐᓂᔅᓯᓐᓄᓪᓗ ᐱᓕᕆᐊᖑᔪᓂᑦ 

ᑯᐊᐳᕇᓴᓐᑯᓐᓄᑦ.   

 

ᐃᓚᓐᓇᕆᔭᐃᑦ, 

 

 

 

 

ᒫᔾ ᐃᑉ 

ᐃᒃᓯᕙᐅᑕᖅ   

 

 

ᐊᔾᔨᖏᑦ:  ᔭᕝ ᓴᐅᓐ, ᒥᓂᔅᑕᐅᑉ ᑐᒡᓕᐊ – ᑮᓇᐅᔭᓕᕆᔨᒃᑯᓐᓄᑦ 

   ᓯᐅᕆ ᕉ, ᒥᓂᔅᑕᐅᑉ ᑐᒡᓕᐊ – ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

   ᐲᑕ ᒫ, ᑐᑭᒧᐊᒃᑎᑦᑎᔨ 

  



 

 

May 10, 2017 

 

xb8a/6 Monica Ell-Kanayuk 
kNK5 W?9oxJoEp4f5 fxS̀En8 ui{bsif5 vmpsJ6  
PO Box 2410 
Iqaluit, NU X0A 0H0 
 
 
 
xb8a/zw: 
 
d/N6gt5 ttCMsC=5 iEsAbs>hu5 NlNw6yym2lt5 yK9ost/4nsJi4 iEsQ/cC=l sfx 
kNK5 W?9oxJoEp4f5 fxS̀En8 vmQ/nq8i4 srsu xg6b6t7i. s?zl vtmpQ/Kl s?i 
Nunavut Development Corporation (NDC) d/Ǹu6gA5 iEsQ/ctxC=5  wvJ6gwicC=l 
s?2t8i4.  vtmpmp5 vtmixmb wvi May 29th  WQx=ncg5 xm scstJm2lt5 bm8N ttc6 
iEsAt4n6 bwvil vtmJt4ni dusvsymJ6 scsysix6Li. 
 
b2fx NDC vmQ/nq5 woyym?i4f5 sfNi v7XisJi wMs=Qym/2t8i, WoExnoxaJg9l 
s?l8i5 WNhx3if5 wvJicXm5 wcNw/ci4f5 xm rNs/osDbs?Lt4 kNKusk5.  xuhm̀E5 
woyym=Q/K5 wvJich5 wobE/s2Jbs?mb wkw6 wodysxi4 xm wvJicmb W?oxJt4nf5 
sfxaJ5 nNaxk5 nNsZk9l, xm wclysDysJ4f5. bm8Nl s4WDhiE/w5 spE5txym/C 
yKjx5txExcm5 xqCE/2t8i xm kNosJi W?oxJbs?g4f5 xgw8NsJbcCz5 WQxDbs?li 
kNosJi xm kNKu.  bm8N WNhxDt3nk5 X3NstQ/2t8i NlNw/ymZ2tA ckwosDmiK5 
b2fx NDC xgmEmb SIVUMUT ABLUQTA yKj5 x2l6b xg6LA gz=noxaymJ5 WNhxif5 
xg6Xv2tA xs̀MDyE/2t8i.  bwfN WNhx3isJf5 mrXoDt4nsJi WlxaxLA èy5 
Wsnst4nstQ2lQ5 s?l8i5 k̀b5 WNhx=nsix6g5 s/CbExc̀=5 d5t4gu srs6b6gu 
xgw8Ns=cC2b kNu xgw8NsymJ5 xuhmEsmb..  b2fx NDC eiCh5txqNmb 
W?9oDt4nmEsJi wvJ6gwicLt4 WNhxDt4nsJi4 W?9oxJt4ns?4g4f5. 

 
w5y?sbE/s2lz v/EmEvf bm8N rNs/oE?i4f5 vmps5txExci6 xml xgw8Nstt?i6 
vmpstbs2li bẁfN Financial Administration Act (FAA) rNs/oEJyci6 moZtf5 cml b2fx 
kNK5 W?9oxJoEp4f5 fxS̀En8 moZtA5. vtm8iEix6b2t8i vtmJtnsm5 bm8N 
moZos=j5 xgw8Ns/ExcXi5, moZtA9l xgExcbK5 xm xgxZE/2t8i4 euDymixC2b 
bm4fx fusbsymmb vtmJt4nsix6gu b2fx NDC vtmpl4bq5 bmrsmis/mb vtmJt3nsixm5 
vmQ/ExcbK5 scsynsix6g5 bwfN Nunavut Public Agency kNKu wkgw8N3k5 g̀Czici6 
dusbsymJ6 Section IX  wMzi rNs/oEJtk5 moZsJu.  bm8N scsysymix3m5 

vtmJt4ni b2fx vtmpàn6g5 xm vtmpsJ5 grysmixmb NDC moZf9l xm xgxZcsy4f5 
gwZd9l ckwozJyxi4. 
 
WxiQxDtQlA spDh5txCm WoEctctxC2b wvJ6gbstxC2bl sfkz Z?m4f5 wqCJtk5 xm 
W?9oxi4f5 vmpfq8i5 xml sfkz kNKu WNhxci3j5 xg6gx=su5 sfx vtmps=QZ2r5. 
w5y?sbE.2lz sfkz NDC vtmp5 w4y>sbEmz xgw8NsqNixCm vtmJtcDm8iD=5 
W?oxJt4nj5 wozicgu5 xm ck6 xgi wvJtgwiE/S5 wcNẁ/j5 wvJgwJt4n6 
rNs/osDtn9l xgwNwviDNm̀z̀b kNKusk5 xml bm8N woyJt4nsix6g6 xgw8NsJ4n6 
xgw8NstClxm̀z5 WDXoxJbsix6li N1ui6 WNhx=ci3j5 bmjzl kNKu 
W?oxJt4nsJ6 xp̀QqgmEsmb. 
 

 

 

 

 

 

 

  

Sincerely  

 

 

 

Donald Havioyak  

w4y?sb6  

 

c.c. Ms. Sherri Rowe, ui{bs2 g[ox, Economic Development & Transportation   

 Mr. Jeff Chown, ui{bs2 g[ox, Department of Finance  

 Mr. Darrin Nichol, xb8a/6 xm ciC6t, Nunavut Development Corporation  

kNK7u w[loEp3Jx4f5 
Nunavut Housing Corporation 

Nunavutmi Iglulirijirjuarkut 

Société d’habitation du Nunavut 

 

ᒪᓕᒐᓕᐅᖅᑎ ᔪᐊᔾ ᑯᒃᓱᒃ 

ᒥᓂᔅᑕ ᑲᒪᒋᔭᓕᒃ  

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᓐᓂᑦ 

ᑎᑎᖅᑲᒃᑯᕕᐊ 1200,  

ᐃᖃᓗᐃᑦ, ᓄᓇᕗᑦ X0A 0H0 

ᒪᐃ 17, 2017 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑎᑎᖅᑲᖅ ᓂᕆᐅᒋᔭᖃᕐᓂᕐᒧᑦ 2017-2018 

ᐊᐃᖓᐃ ᒥᓂᔅᑕ ᑯᒃᓱᒃ:  

ᑕᑯᓂᐊᖅᐸᐃᑦ ᑭᒡᒍᓯᒃᑲ ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᑎᑎᖅᑲᖅ ᓂᕆᐅᒋᔭᖃᖕᓂᖕᒧᑦ, ᑎᓕᐅᕆᓯᒪᔪᑦ ᐱᔾᔪᑎᓕᖕᓂᑦ ᐅᓂᒃᑳᓕᐅᖕᓂᖕᒧᑦ 

ᑲᒪᒋᔭᒃᓴᖏᑦ ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᔭᖅᓯᒪᔪᓪᓗ ᓯᕗᓪᓕᐅᔾᔭᒃᓴᓂᑦ ᖃᓄᐃᓕᖁᔭᓪᓗ ᐊᕐᕌᒍᒧᑦ 2017-2018−ᒧᑦ.  ᐅᕙᓐᓂᑦ 

ᑲᑎᒪᔨᓂᓪᓗ, ᖁᔭᓕᔪᒪᕙᒋᑦ ᑎᑎᕋᓚᐅᖅᑕᖕᓄᑦ, ᓇᓗᓇᐃᕐᖢᒍᓗ ᐱᓚᐅᖕᓂᖕᓂᑦ.  

ᐊᖏᖃᑎᒋᕙᑦᑎᒋᑦ ᑖᒃᑯᐊ ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᖃᒻᒪᕆᖕᒪᑕ ᐃᒡᓗᖃᖅᑎᑦᑎᓂᖕᓂᑦ ᓄᓇᕗᒻᒥᑦ, ᑖᒃᑯᐊᓗ ᓈᒻᒪᒃᑐᑦ 

ᐊᑭᑐᓗᐊᙱᑦᑐᑦ ᐃᒡᓗᐃᑦ ᐊᒃᑐᐊᓂᖃᒻᒪᕆᖕᓂᖏᓐᓂᑦ ᐋᓐᓂᐊᖃᖕᓇᙱᓐᓂᖕᒧᑦ, ᐃᓕᓐᓂᐊᕐᓂᖕᒧᑦ, ᖃᓄᐃᙱᑦᑎᐊᖕᓂᖏᓐᓄᓪᓗ 

ᓄᓇᕗᒻᒥᐅᑦ.  

ᓈᒻᒪᒃᑐᓂᑦ ᐃᒡᓗᖃᑦᑎᐊᖅᑎᑕᐅᓂᖅ ᑭᒃᑯᓕᒫᓄᑦ ᐱᐅᓯᕚᓪᓕᕈᑎᑐᐃᓐᓇᐅᙱᓚᖅ ᖃᓄᐃᙱᑦᑎᐊᖕᓂᖕᒧᑦ, ᐃᓱᒪᒧᑦ ᑎᒥᒧᓪᓗ, ᐃᓚᒌᓄᓪᓗ 

ᓄᓇᓕᖕᒥᐅᓄᓪᓗ, ᑭᓯᐊᓂᑦᑕᐅᖅ ᐃᑲᔪᖅᑐᐃᓛᖑᖕᒥᔪᑦ ᐱᕙᓪᓕᐊᓂᖕᒧᑦ, ᐱᕚᓪᓕᕈᑕᐅᔪᓐᓇᖅᖢᓂᓗ ᓇᖕᒥᓂᖅ ᒪᑭᑕᓂᖕᒧᑦ.  ᐱᕈᖅᓴᐃᓂᖅ 

ᐃᒡᓗᓂᑦ ᐊᑐᙱᓐᓂᕐᓴᐅᓐᓇᕆᕗᖅ ᑮᓇᐅᔭᓂᑦ ᓇᐅᒃᑯᑐᐃᓐᓇᖅ, ᐃᓚᐅᓪᓗᓂ ᐋᓐᓂᐊᖃᖕᓇᙱᑦᑐᓕᕆᓂᑦ.  ᑕᐃᒪᐃᒻᒪᑦ, ᑲᒪᒋᔭᒃᓴᑦ 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᓐᓄ ᓇᓕᒧᒌᖁᓪᓗᒋᑦ ᑕᐅᑐᙳᐊᖅᑕᓄᑦ ᓯᕗᓂᑦᑎᓐᓂᑦ ᓇᓗᓇᐃᔭᖅᓯᒪᔪᑦ ᓯᕗᒧᑦ ᐊᑉᓗᖅᑕ: ᓯᕗᒧᑦ 

ᐊᑉᓗᖃᑎᒌᖕᓂᖅ, ᑖᒃᑯᐊᓗ ᑎᓴᒪᐃᑦ ᓯᕗᓪᓕᐅᔾᔭᐅᔪᑦ ᓄᓇᕗᒻᒥᑦ ᐃᓂᒃᓴᑦᑎᐊᕙᒃᓴᖃᐅᑎᐅᓂᐊᖅᐳᖅ ᕿᑐᙵᖅᑎᓐᓄᑦ ᐃᕐᖑᑕᑦᑎᓐᓄᓪᓗ: 

o ᓇᖕᒥᓂᖅ ᒪᑭᑕᔪᓐᓇᕐᓂᖅ ᓂᕆᐅᑦᑎᐊᕈᓐᓇᕐᓂᕐᓗ ᐃᓕᓐᓂᐊᕐᓂᒃᑯᑦ ᐱᓕᒻᒪᒃᓴᕐᓂᒃᑯᓪᓗ 

o ᓯᕗᓪᓕᐅᔾᔭᐅᔪᖅ ᖃᓄᐃᙱᑦᓯᐊᖅᑐᓂ ᐃᓚᒌᖑᔪᓂᒃ ᓴᙱᔫᓗᑎᒃ ᐊᓂᒍᐃᔪᓐᓇᕐᓗᑎᓪᓗ ᓄᓇᓕᐅᔪᓂ. 

o ᑮᓇᐅᔭᓕᐅᕋᓱᖕᓂᒃᑯᑦ ᐱᕈᖅᐸᓪᓕᐊᓂᖅ ᐱᕙᓪᓕᐊᑦᑎᐊᕐᓂᖅᑎᒍᓪᓗ ᓇᐅᒃᑯᓕᒫᖅ 

o ᐱᐅᔪᒃᑯᑦ ᒐᕙᒪᓕᕆᓂᖅ ᐊᑐᖅᑎᐊᖅᑕᐅᓂᒃᑯᑦ ᐃᑲᔫᑎᔅᓴᐃᑦ 

ᓴᖅᑭᑕᐅᓂᖏᑦ ᓄᓇᕗᑦ ᒐᕙᒪᒃᑯᖏᑦᑕ ᑎᑎᕋᐅᔭᖅᓯᒪᔭᖏᑦ ᐱᓕᕆᐊᖃᖕᓂᖕᒧᑦ ᐃᒡᓗᓕᕆᓂᖕᒧᑦ ᐱᒻᒪᕆᐅᔪᒥᑦ ᐱᓕᕆᐊᖑᕗᑦ ᑲᔪᓰᓐᓇᖅᑐᓂᑦ 

ᐱᓕᕆᐊᓂᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦᑕ ᐱᓕᕆᐊᕆᓇᓱᐊᖅᖢᓂᔾᔪᒃ ᐃᒡᓗᑭᒃᓴᓗᐊᖕᓂᖅ. ᐃᓚᐅᓪᓗᑎᒃ ᓴᓇᔭᐅᕙᓪᓕᐊᓂᖏᑦ 

ᐆᒻᒪᖅᑯᑎᑐᓗᐊᙱᑦᑐᑦ ᐊᑭᑐᓗᐊᙱᑦᑐᒃᑰᕐᓃᓪᓗ ᐊᔾᔨᒌᙱᑦᑑᑎᓂᒡᓗ ᐊᑭᑐᓗᐊᙱᑦᑐᓂᑦ ᐃᒡᓗᒃᓴᓂᑦ ᓄᓇᕗᒻᒥᐅᓕᒫᓄᑦ, ᐃᓚᓕᐅᑎᓪᓗᒋᑦ 

ᐊᒥᓱᕈᖅᐸᓪᓕᐊᔪᑦ ᐃᓐᓇᕈᖅᐸᓪᓕᐊᔪᑦ, ᑎᑎᕋᖅᑕᐅᓯᒪᔪᑦ ᓯᕗᒧᑦ ᐊᑉᓗᖅᑕᒥᑦ. 

ᐊᕐᕌᒍᒥᑦ ᓯᕗᓪᓕᖕᒥᑦ ᐊᑐᓕᖅᑎᑕᐅᓂᖓ ᑎᑎᕋᐅᔭᖅᓯᒪᔪᑦ ᐱᓕᕆᐊᖃᖕᓂᒧᑦ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓂᕆᐅᒃᐳᑦ ᓯᕗᒃᑲᖅᑕᕈᒪᓪᓗᓂᔾᔪᒃ 

ᐊᓯᖏᑦ ᐱᓕᕆᕝᕕᐅᔪᑦ ᑐᑦᑕᕕᐅᔪᓪᓗ ᐱᓕᕆᖃᑎᒌᖕᓂᖅᓴᐅᓂᒃᑯᑦ ᐊᑐᕐᓗᑎᒃ ᐃᓄᐃᑦ ᐱᒻᒪᕆᐅᒋᔭᖏᑎᒍᑦ ᐃᑲᔪᖅᑎᒌᖕᓂᖅ: 

ᐱᓕᕆᖃᑎᒌᖕᓂᖅ ᐊᑕᐅᓯᖕᒧᑦ.  

ᐃᒃᓯᕙᐅᑕᐅᓪᓗᖓ ᑲᑎᒪᔨᓄᑦ, ᖃᐅᔨᒪᔪᖓ ᐱᒻᒪᕆᐅᓂᖏᑦ ᓄᓇᕗᑦ ᒐᕙᒪᒃᑯᖏᑦᑕ ᐱᕕᒃᓴᖃᖅᑎᑦᑎᙱᓐᓂᖕᒧᑦ ᐸᒡᕕᓵᕆᓂᖕᒥᑦ 

ᓵᓚᓯᐊᖃᖕᓂᖕᒥᓪᓗ, ᐱᓕᕆᖃᑎᒌᓐᓇᖕᓂᐊᖅᐸᕗᓪᓗ ᑖᒃᑯᐊ ᐃᖅᑲᓇᐃᔭᖅᑎᓕᒫᑦ, ᐃᓚᐅᓪᓗᑎᒃ ᐊᖓᔪᖅᑳᖓᑦ, 

ᑐᑭᓯᐅᒪᑦᑎᐊᕋᓗᐊᕆᐊᒃᓴᖏᓪᓗ ᒪᓕᑦᑎᐊᕐᓗᑎᒡᓗ ᐊᑐᐊᒐᒥᑦ.  ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᓕᓐᓂᐊᕐᑎᑦᑎᓇᓱᐊᖅᓯᒪᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖅᑎᑐᐊᕆᙱᑕᖏᓐᓂᑦ ᐱᒻᕆᐅᓂᖓᓂ ᐸᒡᕕᓵᖃᕆᐊᖃᙱᓐᓂᖅ ᐃᖅᑲᓇᐃᔭᕐᕕᖕᒥᑦ, ᑭᓯᐊᓂᑦᑕᐅᖅ ᑖᒃᑯᓄᖓ ᓄᓇᓕᖕᓂᑦ 

ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᐅᓚᑦᑎᔨᖏᓐᓄᓪᓗ.  

ᐅᖃᕆᕗᖓ ᐱᓕᕆᐊᕋ ᐃᒃᓯᕙᐅᑕᐅᓪᓗᖓ ᐊᑐᓕᖅᑎᑕᐅᑦᑎᐊᕋᓗᐊᕆᐊᒃᓴᖏᑦ  ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᑦ  ᐃᓄᐃᑦ 

ᐅᖃᐅᓯᖏᓐᓂᑦ ᓴᐳᔾᔨᓯᒪᓂᖕᒧᑦ ᐱᖁᔭᖓᓂᒡᓗ ᑖᒃᑯᐊ ᐱᔨᑦᑎᕋᖅᑕᐅᔪᓕᒫᑦ ᐃᖅᑲᓇᐃᔭᖅᑎᓪᓗ ᐅᖃᖃᑎᖃᕈᓐᓇᖁᓪᓗᒋᑦ ᐅᖃᐅᓯᖕᒥᑦ 

ᓂᕈᐊᕆᔭᒥᓂᒃ.  

ᓂᕆᐅᒋᔭᑦ ᓯᕗᓪᓕᐅᔾᔭᒃᓴᓪᓗ ᐊᕐᕌᒍᒧᑦ 2017-2018−ᒧᑦ 

ᖁᓱᙱᑦᑐᖓ ᓂᕆᐅᒋᔭᓕᒫᑎᑦ, ᑲᒪᒋᔭᐅᓛᖕᒪᑕ ᓯᕗᓪᓕᐅᔾᔭᒃᓴᓪᓗ ᑎᓕᐅᕆᔾᔪᑏᓪᓗ ᐊᖏᖅᑕᐅᓯᒪᔪᓂᑦ 2017-2018 ᐱᓕᕆᐊᖃᖕᓂᖕᒧᑦ 

ᐱᕙᒌᔭᐅᑎᓂᑦ ᐊᑐᖅᑐᒃᓴᒫᓂᒡᓗ ᒪᓕᒃᑕᐅᓇᔭᖕᓂᖏᓐᓂᑦ.  

ᐅᖃᐅᔾᔪᐃᔨᑦ ᐱᓕᕆᐊᖃᕐᕖᓪᓗ 

ᐱᕙᓪᓕᐊᑎᓪᓗᒍ ᐊᕐᕌᒍ 2017-2018, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᐅᔾᔩᓐᓇᖕᓂᐊᖅᐳᑦ ᐃᑲᔪᖅᑐᐃᖏᓐᓇᖕᓂᖕᓂᑦ ᓄᓇᓕᖕᓂᑦ 

ᐃᒡᓗᓕᕆᔨᒃᑯᖏᓐᓂᑦ, ᐃᓚᐅᓗᑎᒃ ᐃᓕᓐᓂᐊᕐᑎᑦᑎᓃᑦ ᐱᓕᒻᒪᒃᓴᐃᓃᑦ ᓄᓇᕗᒻᒥᐅᑦ ᐃᓄᖁᑎᖏᓐᓄᑦ, ᓴᙱᒃᑎᑉᐹᓪᓕᕐᓗᒋᓪᓗ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖕᓇᙱᑦᑐᓕᕆᓂᖅ ᐊᑦᑕᖕᓇᖅᑕᐃᓕᒪᓂᕐᓗ ᐃᖅᑲᓇᐃᔭᕐᕕᖕᒥᑦ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑐᓕᕆᓂᖕᒧᑦ 

ᓇᓪᓕᐅᒃᑯᒻᒫᓄᓪᓗ ᖃᐅᔨᓴᖅᑎᒃᑯᓐᓂᑦ. ᐃᖅᑲᓇᐃᔭᖅᑎᕗᑦ, ᓈᒻᒪᑦᑎᐊᖕᓂᖏᑦ ᐊᐅᓚᑦᑎᐊᖕᓂᖏᓪᓗ ᓄᓇᓕᖕᓂᑦ ᐃᒡᓗᓕᕆᔨᒃᑯᑦ 

ᓯᕗᓪᓕᖅᐸᐅᕗᖅ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᓄᓇᕘᑉ ᐃᒡᓗᑭᒃᓴᖕᓂᐊᓗᐊ ᓇᓗᓇᙱᓚᖅ ᐸᖕᒥᐅᓗᐊᖕᓂᒃᑯᑦ ᐃᒡᓗᑭᒃᓴᓗᐊᖕᓂᖕᒧᑦ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐃᑲᔪᖅᑐᐃᖏᓐᓇᖕᓂᐊᖅᑐᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᐱᓇᓱᐊᖅᑎᓪᓗᒋ2 ᐃᓚᒋᐊᖁᔨᓗᑎᒃ ᒐᕙᒪᑐᖃᒃᑯᑦ ᐱᕈᖅᓴᐃᓂᖏᓐᓂᑦ ᐃᒡᓗᓂᑦ 

ᓄᓇᕗᒻᒥᑦ. ᑲᓇᑕᒥᑦ ᐃᒡᓗᓕᕆᓂᖕᒧᑦ ᐅᐸᓗᖓᐃᔭᐅᑖ ᓴᖅᑭᑉᐸᓪᓕᐊᓕᖅᐸᑦ ᐅᑭᐊᒃᓵᒥᑦ 2017−ᒥᑦ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᖃᖕᓂᐊᖅᑐᑦ ᒐᕙᒪᑐᖃᖅᑯᓐᓂᑦ ᑖᒃᑯᐊ ᐅᑭᐅᖅᑕᖅᑐᒥᑦ ᐃᒡᓗᒃᓴᖏᑦ ᓯᕗᓪᓕᐅᔾᔭᐅᑎᑕᐅᖏᓐᓇᖁᓪᓗᒋᑦ ᐅᐸᓗᖓᐃᔭᐅᑎᒥᑦ. 

ᑲᑎᒪᔩᑦ ᐊᖏᖅᓯᒪᖕᒥᔪᑦᑕᐅᖅ ᐃᑲᔪᖅᑐᐃᓂᖕᒥᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᓄᓇᓕᖕᓂᑦ ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖅᑎᖁᑎᖏᓐᓂᑦ 

ᐊᑐᖅᑐᐊᕈᑎᖏᓐᓂᑦ ᐊᑭᓕᒃᓴᐃᔭᖅᑎᑕᐅᓂᖏᓐᓂᒡᓗ, ᐊᑐᓕᖅᑎᑕᐅᓂᖏᓪᓗ ᓄᓇᓕᖕᓂᑦ ᐃᒡᓗᓕᕆᔨᒃᑯᑦ ᐊᑭᓕᒃᓴᐃᔭᐃᑎᑦᑎᓂᖕᒧᑦ 

ᐱᕙᒌᔭᐅᑖᓂᑦ. 

ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦ 

ᑕᒪᑐᒪᓂ ᐊᕐᕌᒍᒥᑦ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᓗᐃᑦᑐᒥᑦ ᕿᒥᕐᕈᑎᑦᑎᓂᐊᖅᐳᑦ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦᑕ 

ᐊᑐᐊᒐᖏᓐᓂᑦ, ᐱᐅᓯᒋᐊᕋᓱᒡᓗᒋᑦ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦᑕ ᐊᐅᓚᑕᐅᓂᖏᑦ, ᖃᓄᐃᓕᐅᕆᐊᕐᕕᖃᖅᑎᑦᑎᓗᑎᒡᓗ ᐊᓯᐊᒎᕐᕕᒃᓴᓂᑦ 

ᐃᒡᓗᑖᕆᐊᓖᑦ ᐃᖅᑲᓇᐃᔭᖅᑎᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐱᓕᕆᐊᖑᖁᓪᓗᒋᑦ. ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᑦᑎᖁᑎᖏᑦᑕ ᐱᔭᕆᐊᓕᖏᑦ 

ᐱᒻᒪᕆᑐᐃᓐᓇᐅᙱᓚᖅ ᐃᖅᑲᓇᐃᔭᖅᑎᑖᖅᑐᖅᐸᓪᓕᐊᓂᖕᒧᑦ ᐃᖅᑲᓇᐃᔭᖅᑎᖃᐃᓐᓇᖕᓂᖕᒧᓪᓗ, ᑭᓯᐊᓂᑦᑕᐅᖅ ᓄᓇᕗᑦ ᒐᕙᒪᒃᑯᖏᑦᑕ 

ᐱᓇᓱᐊᖅᑕᖏᓐᓂᑦ ᑎᑭᓐᓇᓱᒡᓗᒍ ᐃᓄᖕᓂᑦ ᐃᖅᑲᓇᐃᔭᖅᑎᖃᖕᓂᖅ ᐃᓗᐊᓃᑦᑐᑦ 23−ᒥᑦ ᓄᓇᕗᒻᒥᑦ ᓄᓇᑖᕈᑎᒧᑦ ᐊᖏᕈᑎᒥᑦt 

ᓇᖕᒥᓂᖅ ᐃᒡᓗᖃᖕᓂᖅ 

ᑲᑎᒪᔩᑦ ᐃᑲᔪᖅᑐᐃᔪᑦ ᐊᑐᓕᖅᑎᑕᐅᕙᓪᓕᐊᓂᖏᓐᓂᑦ ᓴᖅᑭᑕᐅᕙᓪᓕᐊᓂᖏᓐᓂᒡᓗ ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖅ ᐃᒡᓗᒃᓴᓕᕆᓂᖕᓂᑦ, 

ᐃᑲᔪᓲᑦ ᓄᓇᕗᒻᒥᐅᓂᑦ ᓂᐅᕕᕋᓱᐊᖕᓂᖕᒥᑦ ᐃᒡᓗᒥᑦ ᐱᖃᐃᓐᓇᖕᓂᖕᒥᓪᓗ.  ᓇᖕᒥᓂᖃᖕᓂᖅ ᐃᒡᓗᒥᑦ ᐱᒻᒪᕆᐅᖃᑕᐅᕗᖅ ᐃᒡᓗᓕᕆᓂᖕᒧᑦ, 

ᐱᓇᓱᐊᖕᓃᓪᓗ ᓇᖕᒥᓂᖃᖕᓂᖕᒧᑦ ᐱᔭᐅᔪᓐᓇᖕᓂᓴᐅᖁᓪᓗᒋᑦ ᐱᓕᕆᐊᖃᖅᑎᓪᓗᒋᑦ ᐃᒡᓗᑭᒃᓴᓗᐊᖕᓂᖕᒥᑦ. 

ᓂᕆᐅᖕᓂᐊᖅᐳᑎ ᑐᓴᖅᑎᑦᑎᒋᐊᕈᑎᓂᑦ ᐱᓕᕆᐊᒃᓴᓄᑦ ᐱᕙᒌᔭᐅᑎᓂᒃ ᓯᕗᓪᓕᐅᔾᔭᒃᓴᓂᑦ ᑎᑭᑦᑐᓐᓇᖁᓪᓗᒋᑦ ᐱᐅᓯᕚᓪᓕᖅᑎᑦᑎᓂᖕᒥᑦ 

ᑕᑎᑕᒃᓴᖃᖕᓂᖅ ᑕᑯᒃᓴᐅᓂᕐᓗ. 

ᓵᑕᐅᔪᓐᓇᖕᓂᖅ ᑮᓇᐅᔭᓕᕆᓂᖕᒧᑦ ᐅᓂᒃᑳᓕᐊᓄᑦ ᓂᕆᐅᒋᔭᑦ ᐊᕐᕌᒍᒧᑦ 2017-2018−ᒧᑦ 

ᑲᑎᒪᔩᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᓴᖅᑭᑦᑎᑎᑦᑏᓐᓇᕐᓂᐊᕐᐸᔾᔪᑦ ᓴᖅᑭᑕᐅᔭᕆᐊᖃᓲᑦ, ᐃᓚᓕᐅᑎᓪᓗᒋᑦ ᓇᒃᓯᐅᔾᔭᐅᓂᑦ ᐱᓕᕆᐊᖃᖕᓂᖕᒧᑦ 

ᐱᕙᒌᔭᐅᑎᓂᑦ ᐃᓚᓕᐅᔾᔭᐅᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑦᑕ ᐱᓕᕆᐊᖃᖕᓂᖕᒧᑦ ᐱᕙᒌᔭᐅᑎᖏᓐᓂᑦ; ᐊᕐᕌᒍᒧᑦ ᐱᓕᕆᐊᖃᑲᐃᓐᓇᖃᑦᑕᖅᑐᓄᑦ 

ᐅᓂᒃᑳᓂᑦ ᒪᓕᒡᓗᑎᒃ ᐃᓚᖓᓐᓃᑦᑐᒥᑦ IX ᑮᓇᐅᔭᓕᕆᓂᖕᒧᑦ ᐱᖁᔭᒥᑦ.  

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐊᖏᖅᓯᒪᐃᓐᓇᖅᑐᑦ ᐅᓂᒃᑳᖃᑦᑕᖕᓂᖕᒥᑦ ᑲᒪᒋᔭᒃᓴᓂᑦ ᑮᓇᐅᔭᓕᕆᔨᒃᑯᑎᒍᑦ, ᐃᓚᐅᓪᓗᑎᒃ ᐊᑐᒐᒃᓴᓄᑦ 

ᐊᔾᔨᐅᙱᔾᔪᑎᓄᑦ ᐅᓂᒃᑳᑦ ᐊᑐᕐᓂᐊᕋᓱᒋᔭᓪᓗ ᐊᐅᓚᑦᑎᓂᖕᒧᑦ ᐋᖅᑭᐅᒪᐃᓐᓇᖅᑎᑦᑎᓂᖕᒧᑦ ᐊᑭᑐᔫᑎᓄᓪᓗ ᐊᖏᖅᑕᐅᓯᒪᔪᑦ ᑲᑎᒪᔨᓄᑦ ᑕᖅᑭᑦ 

ᐱᖓᓱᑕᒫᑦ.  

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᖕᓂᐊᖅᑐᑦ ᑮᓇᐅᔭᓕᕆᔨᒃᑯᓐᓂᑦ ᐊᑐᓕᖅᑎᑦᑏᓐᓇᖕᓂᖕᒥᑦ ᑕᖅᑭᑦ ᐱᖓᓱᑕᒫᑦ ᐅᓂᒃᑳᓕᐅᕈᓯᖕᓄᑦ 

ᐅᔾᔨᖅᓱᖅᑕᐅᑦᑎᐊᕐᓂᐊᕐᓗᑎᒃ ᐅᓂᒃᑳᓕᐅᖅᐸᒡᓗᑎᒡᓗ ᐱᓕᕆᐊᓂᑦ ᐊᑐᖅᑐᑦ ᑮᓇᐅᔭᑦ ᐃᒡᓗᓕᕆᔨᕐᔪᐊᒃᑯᑦ ᐱᖃᑦᑕᖅᑕᖏᓐᓂᑦ ᑲᓇᑕᒥᑦ 

ᐃᒡᓗᓕᕆᔨᕐᔪᐊᒃᑯᓐᓂᑦ, ᐃᓚᐅᓪᓗᓂ ᑮᓇᐅᔭᑦ ᐅᖃᐅᓯᐅᓚᐅᖅᑐᑦ 2017 ᒐᕙᒪᑐᖃᖅᑯᑦ ᐊᑐᖅᑐᒃᓴᒫᖏᓐᓂᑦ. 

ᓴᙱᒃᑎᓐᓇᓱᐊᕐᓗᒋᑦ ᓄᓇᕘᑉ ᑭᒃᑯᓕᒫᓄᑦ ᑐᑦᑕᕕᖏᑦ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᑦᑎᐊᖏᓐᓇᖕᓂᐊᖅᑐᑦ ᑮᓇᐅᔭᓕᕆᔨᒃᑯᓐᓂᑦ 

ᓇᐅᒃᑯᓕᒫᑦ, ᐃᖏᕐᕋᑦᑎᐊᖏᓐᓇᖁᓪᓗᒋᑦ ᑐᓴᐅᒪᔭᒃᓴᑦ. 

ᓂᕆᐅᒃᐳᖓ ᐅᖃᓪᓚᖃᑎᒋᔭᕆᐊᒃᓴ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᕙᓪᓕᐊᓂᖏᓐᓂᑦ ᐱᓕᕆᐊᖃᖅᑎᓪᓗᒋᑦ ᓯᕗᓪᓕᐅᔾᔭᒃᓴᓂᑦ 

ᑐᓕᐅᕆᓂᖕᓂᓪᓗ ᑎᑎᕋᖅᓯᒪᔪᑦ 2017-2018 ᑎᑎᖅᑲᒥᑦ ᓂᕆᐅᒋᔭᖃᖕᓂᖕᒧᑦ. 

ᐃᓚᓐᓇᕆᔭᐃᑦ, 

 

 

ᐹᑉ ᓚᓄᑦ    

ᐃᒃᓯᕙᐅᑕᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯ 

ᐊᔾᔨᖏᑦ:  ᔭᕝ ᓴᐅᓐ, ᒥᓂᔅᑕᐅᑉ ᑐᒡᓕᖓ, ᑮᓇᐅᔭᓕᕆᔨᒃᑯᓐᓄᑦ 

   ᑎᐅᕆ ᐊᐅᑦᓚ, ᐊᖓᔪᖅᑳᖅ ᑐᑭᒧᐊᒃᑎᑦᑎᔨᓗ, ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᔫᓂ 20, 2017  

 

ᒪᓕᒐᓕᐅᖅᑎ ᔮᓂ ᒪᐃᒃ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᓐᓄᑦ ᒥᓂᔅᑕ  

ᐃᖃᓗᐃᑦ, ᓄᓇᕗᑦ 

 

 

ᒥᓂᔅᑕ ᒪᐃᒃ−ᒧᑦ, 

 

ᖁᔭᓐᓇᒦᒃ ᑎᑎᕋᓚᐅᕋᕕᑦ ᐊᐃᕐᕆᓕ 13, 2017−ᒥ ᓇᓗᓇᐃᖅᖢᒋᑦ ᓂᕆᐅᒋᔭᕐᑎᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᓐᓄᑦ 

(QEC) 2017-18−ᒧᑦ ᑐᕌᖓᔪᑦ. ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑲᐅᑎᑦ ᑲᑎᒪᔨᑦ, ᐊᖓᔪᖅᑳᖅ/ᐊᐅᓚᑦᑎᔨᒻᒪᕆᒃ ᐊᒻᒪ 

ᐊᖓᔪᖅᑲᐅᑎᑦ ᐊᐅᓚᑦᑎᔨᑦ ᐅᖃᓕᒫᖃᑎᒋᐊᓂᒃᓯᒪᓕᖅᑕᒃᑲ ᑎᑎᕋᓚᐅᖅᑕᕐᓂᒃ. 

 

ᓯᕗᒧᑦ ᐊᑉᓗᖅᑕᒥ ᓯᕗᓪᓕᐅᔾᔭᐅᔪᒪᔪᑦ   

 

ᑎᑎᕋᖅᑕᕐᓂ ᐅᖃᖅᓯᒪᒐᕕᑦ, “ᑲᓇᑕᒥ ᐃᓄᒋᐊᒃᓯᕙᓪᓕᐊᓂᖅᐹᖑᖃᑕᐅᓂᑦᑎᓐᓂ,” ᐆᒻᒪᖅᑯᑎᓂᒃ ᐊᑐᕆᐊᓖᑦ 

ᐅᓄᖅᓯᕙᓪᓕᐊᖏᓐᓇᓕᕐᓂᖏᓐᓂᒃ, ᐊᖓᔪᖅᑲᐅᑎᑦ ᑲᑎᒪᔨᑦ ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑲᐅᑎᑦ ᐊᐅᓚᑦᑎᔨᑦ 

ᐊᖏᕈᑎᖃᖅᓯᒪᕗᑦ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᒃᓴᕐᔪᐊᖏᓐᓂᒃ, ᐆᒻᒪᖅᑯᑎᖃᖅᑎᑦᑎᔨᑐᐊᖑᑎᓪᓗᒋᑦ ᓄᓇᕗᒻᒥ, 

ᐊᓂᒍᖅᑎᑕᐅᖁᓪᓗᒋᑦ ᓄᓇᕗᑦ ᒐᕙᒪᒃᑯᑦ (GN) ᑕᐅᑐᖅᑰᖅᑕᖓ ᐋᖅᑭᒃᑕᐅᓯᒪᔪᖅ ᓯᕗᒧᑦ ᐊᑉᓗᖅᑕ: ᓯᕗᒻᒧᐊᖃᑎᒌᖕᓂᖅ.  

 

ᐊᖓᔪᖅᑲᐅᑎᑦ ᑲᑎᒪᔨᑦ ᐃᓕᑕᖅᓯᓯᒪᕗᑦ ᓄᓇᕗᒻᒥ ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᕐᒧᓪᓗ ᐃᓅᖃᑎᒌᓄᓪᓗ 

ᐱᕙᓪᓕᐊᓂᕐᒧᑦ ᑕᑎᖃᕐᓂᖏᓐᓂᑦ ᖁᓪᓕᒃᑯᓐᓂ ᑎᑭᐅᒪᓪᓗᒋᑦ ᓄᓇᕗᒻᒥ ᒫᓐᓇᐅᔪᖅ ᓯᕗᓂᒃᓴᑦᑎᓐᓂᒡᓗ 

ᐆᒻᒪᖅᑯᑎᒋᔭᐅᔭᕆᐊᖃᖅᑐᓂᒃ. ᑖᒃᑯᐊ ᐅᓄᖅᓯᕙᓪᓕᐊᖏᓐᓇᖅᑐᑦ ᐆᒻᒪᖅᑯᑎᖃᕆᐊᓖᑦ ᐱᔨᑦᑎᕐᓂᐊᕐᓗᒋᑦ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐋᖅᑭᒃᓯᓯᒪᓕᖅᑐᑦ ᐊᑯᓂᐅᔪᒃᑯᑦ ᐸᕐᓇᐅᑎᒥᒃ ᓄᑖᙳᕆᐊᕈᑎᒃᓴᓂᒃ ᐆᒻᒪᖅᑯᑎᓕᕆᔨᒃᑯᑦ 

ᐊᐅᓚᔪᓐᓇᐅᑎᖏᓐᓄᑦ ᐊᑐᓕᖅᑎᑦᑎᓯᒪᓕᖅᖢᑎᒡᓗ ᐊᑐᖅᑕᐅᖔᕈᓐᓇᖅᑐᓂᒃ ᐆᒻᒪᖅᑯᑎᒋᔭᐅᔪᓐᓇᖅᑐᓂᒃ ᑐᕌᒐᖃᖅᖢᑎᒃ 

ᐆᒻᒪᖅᑯᑎᑐᖅᑎᑦᑎᓂᖅᓴᐅᔪᒪᓪᓗᑎᒃ ᐊᑭᑭᓐᓂᖅᓴᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᓄᓇᕗᒥᐅᓄᑦ ᐊᒻᒪ ᐊᕙᑎᑦᑎᓐᓄᑦ. 

ᑖᒃᑯᐊ ᐱᓕᕆᐊᒃᓴᑦ ᑐᕌᒐᖃᖅᑎᑕᐅᕗᑦ ᐊᔪᕈᓐᓃᖅᓴᖅᑕᐅᖃᑦᑕᖁᓪᓗᒋᑦ ᐱᕙᓪᓕᐊᓂᕆᔭᐅᔪᑦ 

ᐅᖃᐅᓯᐅᖃᑦᑕᕐᓂᖅᓴᐅᓕᕐᓗᑎᒡᓗ ᐆᒻᒪᖅᑯᑎᑦ ᐊᑐᖅᑕᐅᖔᕈᓐᓇᖅᑐᑦ ᓄᓇᕗᒻᒥ, ᐅᖃᐅᓯᖃᖅᖢᑎᐅᖕᒪᑕ ᖃᓄᖅ 

ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᑎᒍᑦ ᐃᓚᓕᐅᔾᔨᔪᓐᓇᕐᒪᖔᑕ ᐊᑐᖅᑕᐅᖔᕈᓐᓇᖅᑐᓂᒃ ᐊᒻᒪ ᓄᓇᒥᙶᖅᑐᓂᒃ 

ᐆᒻᒪᖅᑯᑎᑐᕈᓯᕐᓂᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐱᓕᕆᐊᖑᓗᓂ ᐅᕝᕙᓘᓐᓃᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ (P3) 

ᐋᖅᑭᒃᑕᐅᓯᒪᔪᓄᑦ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᓐᓂ ᑲᑎᒪᖃᑎᖃᖅᓯᒪᓕᖅᑐᑦ ᑲᑎᒪᖃᑎᖃᒃᑲᓐᓂᕐᓂᐊᖅᖢᑎᒡᓗ 

ᐆᒻᒪᖅᑯᑎᓕᕆᓗᑎᒃ ᐊᒻᒪ ᓄᓇᒥᙶᖅᑐᓂᒃ ᐆᒻᒪᖅᑯᑎᓂᒃ ᐊᑐᖅᑕᐅᖔᕈᓐᓇᖅᑐᓂᒃ ᐱᔾᔪᑎᖃᕐᓗᑎᒃ, ᐊᑐᐊᒐᐃᓪᓗ 

ᖃᓄᐃᓕᐅᕈᑕᐅᔪᒪᔪᓪᓗ. ᐃᓚᖏᑦ ᑖᒃᑯᐊ ᐅᖃᐅᓯᐅᖃᑦᑕᓚᐅᖅᑐᑦ ᐱᔾᔪᑎᖃᖃᑦᑕᓚᐅᖅᐳᑦ ᐅᑭᐅᖅᑕᖅᑐᒥ 

ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᓂᒃ ᐅᖃᐅᓯᐅᓚᐅᖅᑐᓂᒃ 2017−ᒥ ᑲᓇᑕᒥ ᒐᕙᒪᒃᑯᑦ ᑮᓇᐅᔭᑦ ᐊᑐᖅᑐᒃᓴᑦ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓇᓱᑦᑎᐊᖏᓐᓇᖃᑦᑕᖅᐳᑦ ᓄᑖᓂᒃ ᐱᕕᒃᓴᓂᒃ ᓄᓇᒥᙶᖅᑐᓂᒃ ᐊᒻᒪ ᐊᑐᖅᑕᐅᖔᕈᓐᓇᖅᑐᓂᒃ 

ᐆᒻᒪᖅᑯᑎᓕᕆᔾᔪᓯᕐᓂᒃ ᓈᒻᒪᒐᔭᖅᑐᓂᒃ ᐅᑭᐅᖅᑕᖅᑐᒥᐅᓄᑦ. ᐱᕙᓪᓕᐊᑎᑦᑎᑎᓪᓗᑕ ᓴᓗᒪᔪᖅ ᐆᒻᒪᖅᑯᑎᓕᕆᓂᕐᒧᑦ 

ᐱᓕᕆᐊᑦᑎᓐᓂ, ᐆᒻᒪᖅᑯᑎᓕᕆᔨᒃᑯᑦ ᐊᒃᓱᕉᑎᖃᕐᓂᐊᖅᑐᑦ ᓴᙱᒃᑎᒋᐊᖅᑎᑦᑎᓇᓱᒡᓗᑎᒃ ᐱᓕᕆᖃᑎᒌᒍᓯᑦᑎᓐᓂ ᒐᕙᒪᒃᑯᓐᓂ 

ᑎᒥᐅᔪᓂᒃ ᑲᓇᑕᒥ, ᐅᑭᐅᖅᑕᖅᑐᒥ ᐊᒻᒪ ᓄᓇᓕᖕᓂ ᐱᓕᕆᐊᒃᑯᑦ, ᐊᒻᒪ ᐊᓯᖏᑦ ᐱᒻᒪᕆᐅᔪᑦ ᑎᒥᐅᖃᑕᐅᔪᑦ, 

ᖃᐅᔨᒪᔭᐅᖁᓗᒋᑦ ᖃᓄᖅᑑᖅᐸᓪᓕᐊᓪᓗᑎᒍᑦ ᐊᑐᓕᖅᑎᑉᐸᓪᓕᐊᔭᕗᑦ ᓈᒻᒪᒋᔭᐅᒐᓗᐊᕐᒪᖔᑕ ᐃᑲᔪᖅᓱᖅᑕᐅᒐᓗᐊᕐᒪᖔᑕᓗ 

ᓇᖕᒥᓂᖃᖃᑕᐅᔪᓕᒫᓄᑦ. ᑲᑎᒪᔨᑦ ᐊᒻᒪ ᐊᖓᔪᖅᑲᐅᑎᑦ ᐊᐅᓚᑦᑎᔨᑦ ᐱᓕᕆᓪᓚᕆᖕᒥᔪᑦ ᐱᕙᓪᓕᐊᑎᑕᐅᖏᓐᓇᖅᑐᓂᒃ 

ᐆᒻᒪᖅᑯᑎᓕᕆᔨᒃᑯᑦ ᐅᑭᐅᓄᑦ ᖁᓕᓄᑦ ᐊᑭᑐᔪᑦ ᑮᓇᐅᔭᓄᑦ ᐊᒻᒪ ᓄᑖᙳᕆᐊᕈᑎᓄᑦ ᒫᓐᓇᓕᓴᕐᓂᒃ ᐊᐅᓚᔪᓐᓇᐅᑎᓂᒃ.  

 

 

ᐃᓕᑕᕆᓗᑎᒍᑦ ᑐᕌᒐᕆᓇᓱᒃᑕᕗᑦ ᐃᑲᔪᕈᓐᓇᕐᓗᑎᒍᑦ ᐱᕙᓪᓕᐊᓂᕆᔭᐅᔪᖅ ᓴᓇᕝᕕᖕᒥ ᐱᓕᕆᖃᑎᒌᑦᑎᐊᖅᑐᑦ 

ᐊᔪᙱᑦᑎᐊᖅᑐᓪᓗ ᑭᒡᒐᖅᑐᐃᔪᑦ ᐅᑭᐅᖅᑕᖅᑐᒥᐅᑕᓄᑦ, ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᖃᑦᑎᐊᕐᓂᐊᖅᑐᑦ 

ᑮᓇᐅᔭᓕᕆᔨᒃᑯᓐᓂ ᐊᒻᒪ ᒐᕙᒪᓕᕆᔨᒃᑯᓐᓂ ᐊᑐᓕᖅᑎᑦᑎᓇᓱᒡᓗᑎᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᖃᓄᐃᓕᐅᕈᒪᔭᖏᓐᓂᒃ ᓯᕗᓪᓕᐅᑎᔪᒪᔭᖏᑦ ᐱᓕᕇᓐᓇᕐᓂᐊᖅᖢᑎᒡᓗ ᐃᖅᑲᓇᐃᔭᖅᑎᑖᖅᑐᖅᐸᓪᓕᐊᓗᑎᒃ ᐊᒻᒪ 

ᐱᕙᓪᓕᐊᑎᑦᑎᓗᑎᒃ ᐱᕕᒃᓴᕆᔭᐅᔪᓐᓇᖅᑐᓂᒃ ᓄᓇᕗᒻᒥ ᐃᓄᖕᓄᑦ.  

 

ᐆᒻᒪᖅᑯᑎᓕᕆᔨᒃᑯᓐᓂ ᓂᕆᐅᒋᔭᐅᔪᑦ ᐊᒻᒪ ᓯᕗᓪᓕᐅᔾᔭᐅᔪᒪᔪᑦ 2017-2018−ᒧᑦ 

 

ᑲᑎᒪᔩᑦ ᐊᒻᒪᓗ ᐊᖓᔪᖅᑲᐅᑎᑦ ᑲᑎᒪᔨᑦ ᐅᑯᓂᖓ ᐊᒃᓱᕉᑎᖃᕐᓗᑎᒃ ᐱᓕᕇᓐᓇᕐᓂᐊᖅᑐᑦ:  

 

ᐸᒡᕕᓵᖅᑕᐅᒋᐊᖃᙱᓐᓂᖅ ᐃᖅᑲᓇᐃᔭᕐᕕᖕᒥ  

 

ᑲᑎᒪᔩᑦ ᐃᑲᔪᖅᓱᐃᑦᑎᐊᖅᐳᑦ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖓᓐᓂᒃ ᐸᒡᕕᓵᖅᑕᐅᒋᐊᖃᙱᓐᓂᖅ ᐱᔾᔪᑎᒋᓪᓗᒍ 

ᐱᓕᕆᐊᒃᓴᖃᖅᐳᒍᓪᓗ ᑕᑯᓇᑦᑎᐊᓛᕈᒪᓪᓗᑎᒍᑦ ᓄᑖᙳᕆᐊᖅᑎᓪᓗᒍᓗ ᐆᒻᒪᖅᑯᑎᓕᕆᔨᒃᑯᑦ ᐊᑐᐊᒐᖏᑦ ᖃᐅᔨᒪᔭᐅᖁᓪᓗᒍ 

ᐃᖅᑲᓇᐃᔭᖅᑎᑦ ᓴᓇᕝᕕᖃᕋᓗᐊᕐᒪᖔᑕ ᐊᑦᑕᕐᓇᙱᑦᑐᓂᒃ ᐃᒃᐱᒍᓱᖃᑦᑕᐅᑎᑦᑎᐊᕐᓇᖅᑐᓂᒡᓗ. ᐊᖓᔪᖅᑳᖅ ᐊᒻᒪ 

ᐊᐅᓚᑦᑎᔨᒻᒪᕆᒃ ᖃᐅᔨᒃᑲᖅᑕᐅᓯᒪᓕᖅᑑᒃ ᐱᓕᕆᐊᒃᓴᕆᔭᐅᔪᓂᒃ ᐃᑲᔪᖅᓱᐃᔾᔪᑎᒃᓴᓂᒃ ᐊᒻᒪ ᐅᔾᔨᕆᔭᐅᓕᖅᑎᑦᑎᔾᔪᑎᒃᓴᓂᒃ 

ᐆᒻᒪᖅᑯᑎᓕᕆᔨᒃᑯᑦ ᐃᒃᐱᒋᖃᑦᑕᐅᑎᑦᑎᐊᕐᓗᑎᒃ ᐃᖅᑲᓇᐃᔭᕐᕕᖓᓐᓄᑦ ᐊᑐᐊᒐᖅ ᑯᐊᐳᕇᓴᒃᑯᓐᓂᓕᒫᖅ. ᓯᕗᓪᓕᐅᑎᒐᔪᒡᓗᑎᒃ 

ᑖᒃᑯᓇᓂ ᐱᒻᒪᕆᐅᔪᓂᒃ ᐱᔾᔪᑕᐅᔪᓂᒃ ᐆᒻᒪᖅᑯᑎᓕᕆᔨᒃᑯᑦ ᑐᙵᓱᒃᑎᑦᑎᓯᒪᕗᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᒪᓕᒋᐊᓕᖕᓂᒃ ᐱᔾᔪᑎᖃᓪᓗᐊᑕᖅᑐᓂᒃ ᓴᓇᕝᕕᖕᒥ ᐱᑦᑎᐊᙱᓴᖕᓂᐅᖃᑦᑕᖅᑐᒧᑦ ᐊᒻᒪ 

ᐸᒡᕕᓵᕆᓂᐅᖃᑦᑕᖅᑐᒧᑦ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ 

 

ᐃᖅᑲᓇᐃᔭᖅᑎᕗᑦ ᐱᓕᕆᔨᒋᓪᓗᐊᑕᐃᓐᓇᕋᑦᑎᒍᑦ ᑯᐊᐳᕇᓴᒃᑰᑎᓪᓗᑕ. ᑲᑎᒪᔩᑦ ᐊᒃᓱᕉᑎᖃᕐᓂᐊᖅᑐᑦ 

ᐋᖅᑭᑦᑎᐊᖅᓯᒃᑲᓐᓂᕋᓱᒡᓗᑎᒃ ᐆᒻᒪᖅᑯᑎᓕᕆᔨᒃᑯᑦ ᖃᐅᔨᒪᔭᐅᓗᑎᒃ ᐃᖅᑲᓇᐃᔭᕐᕕᐅᓂᖏᓐᓂᒃ 

ᓂᕈᐊᕆᔭᐅᓂᖅᐹᖑᖃᑕᐅᓪᓗᑎᒃ ᓄᓇᕗᒻᒥ, ᐃᓚᐅᑦᑎᐊᖃᑦᑕᖅᖢᑎᒡᓗ ᐊᖓᔪᖅᑲᐅᑎᑦ ᐊᐅᓚᑦᑎᔨᓂᒃ 

ᓇᓗᓇᐃᖅᓯᖃᑎᒋᓇᓱᒃᖢᒋᑦ ᐱᐅᓯᐅᔪᓐᓇᖅᑐᓂᒃ ᐃᑲᔪᕐᓗᒋᑦ ᐃᖅᑲᓇᐃᔭᖅᑎᑦ ᐱᔪᓐᓇᕐᓂᕆᔭᖏᑦ ᐊᒻᒪ 

ᐅᔾᔨᕆᔭᐅᓕᖅᑎᓪᓗᒋᑦ ᐃᓕᖅᑯᓯᕆᔭᐅᔪᖅ ᓴᙱᓂᕆᔭᐅᔪᑦ ᐊᒻᒪ ᓵᑕᒃᓴᐅᔪᑦ ᓯᕗᓕᖅᑎᑦ.  

 

ᓯᕗᒻᒧᑦ ᐃᖏᕐᕋᕙᓪᓕᐊᑎᓪᓗᑕ, ᐱᓕᕇᓐᓇᕋᓱᖕᓂᐊᖅᐳᒍᑦ ᐅᓄᖅᓯᒋᐊᖅᑎᓐᓇᓱᒡᓗᑎᒍᑦ ᐃᓄᖕᓄᑦ ᐃᖅᑲᓇᐃᔮᒃᓴᑦ 

ᓴᓇᔨᕈᕆᐅᖅᓴᔪᓂᒃ ᐊᒻᒪ ᐱᓕᕆᔨᓪᓚᕆᖕᓂ ᐊᒻᒪ ᐊᐅᓚᑦᑎᔨᓂᒃ ᑯᐊᐳᕇᓴᒃᑯᓐᓂ. ᐅᒃᐱᕈᓱᒃᑲᑦᑕ ᐃᖅᑲᓇᐃᔭᖅᑎᓄᑦ 

ᑭᒡᒐᖅᑐᖅᑎ ᓄᓇᕗᒻᒥ ᐃᓄᖏᓐᓄᑦ ᐱᕐᔪᐊᖑᓂᖓᓂ ᐱᓕᕆᐊᖑᕙᒃᑎᓪᓗᒍ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪ ᐱᒋᐊᕐᓗᒍ ᒫᔾᔨ 

31, 2017, 50% ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐃᓅᕗᑦ. ᐆᒻᒪᖅᑯᑎᓕᕆᔨᒃᑯᑦ ᐊᑯᓂᐅᔪᒃᑯᑦ ᐸᕐᓇᐅᑖ 

ᐅᓄᖅᓯᒋᐊᖅᑕᐅᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᑦ ᐊᖅᑯᑎᖃᓲᖑᕗᑦ ᐃᑲᔪᖅᑐᐃᑦᑎᐊᖅᑐᓂᒃ ᐃᓕᓐᓂᐊᖅᑎᑦᑎᓲᓂᒃ ᐊᒻᒪ 

ᐱᓕᕆᑎᑦᑎᓲᓂᒃ ᐱᒋᐊᖅᑕᐅᓯᒪᔪᓂᒃ ᑕᒪᐃᓐᓄᑦ ᐊᐅᓚᐅᓯᕆᔨᒃᑯᓐᓂ ᐃᖅᑲᓇᐃᔭᖅᑎᓄᑦ ᐊᒻᒪ ᐊᒡᓚᕝᕕᖕᒥ 

ᐃᖅᑲᓇᐃᔭᖅᑎᓄᑦ,  ᐃᖅᑲᓇᐃᔮᖅᑖᕆᔭᐅᔪᓐᓇᖅᑐᑦ ᐆᒻᒪᖅᑯᑎᓕᕆᔨᒃᑯᑦ ᐃᓄᖕᓄᑦ ᓯᕗᓕᖅᑎᙳᕆᐅᖅᓴᔪᓄᑦ 

ᐃᓕᓐᓂᐊᖅᑕᐅᔪᒃᓴᒃᑯᑦ (ILDP) ᐊᒻᒪ ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔮᖅᑖᖅᐸᓪᓕᐊᔪᓄᑦ. ᓂᕆᐅᒃᐳᒍᑦ ᐱᖓᓱᓂᒃ ᐃᓄᖕᓂ 

ᑖᒃᑯᓇᙵᑦ ᐃᓕᓐᓂᐊᖃᑕᐅᓂᑯᓂᒃ ᐃᖅᑲᓇᐃᔭᖅᑎᒋᓕᓛᕋᓱᒋᓪᓗᑎᒍᑦ ᐅᓪᓗᓕᒫᖅ ᐃᖅᑲᓇᐃᔭᖅᐸᒡᓗᑎᒃ 2017 ᓄᕐᖑᐊᓂ 

ᐱᒋᐊᕐᓗᑎᒃ.  

ᐅᖃᐅᓯᕗᑦ ᐸᕐᓇᐅᑖ  

 

ᑯᐊᐳᕇᓴᒃᑯᑦ ᐱᓕᕆᓯᒪᓕᖅᑐᑦ ᐊᑐᓕᖅᑎᑦᑎᓇᓱᒃᖢᑎᒃ ᐅᖃᐅᓯᕗᑦ ᐊᑕᖏᖅᖢᒍ ᐸᕐᓇᐅᑎᒥᒃ ᐱᐅᓯᒋᐊᖅᑎᓪᓗᒋᓪᓗ 

ᐊᒃᓱᕉᑎᒋᖃᑦᑕᖅᑕᖏᑦ ᐱᔨᑦᑎᕋᕈᑕᐅᓲᑦ ᐊᑭᓕᖅᓱᐃᔨᓄᑦ ᐅᖃᐅᓯᒃᑯᑦ ᓂᕈᐊᕆᔭᒥᒃᑎᒍᑦ ᒪᓕᒡᓗᑎᒡᓗ ᐃᓕᑕᕆᔭᐅᓯᒪᔪᑦ 

ᐅᖃᐅᓰᑦ ᐱᖁᔭᕐᒧᑦ ᐊᒻᒪ ᐃᓄᐃᑦ ᐅᖃᐅᓯᖏᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᕐᒧᑦ. ᑕᒪᑐᒪᓂ ᐊᕐᕌᒍᒥ ᐱᒋᐊᓕᓵᖅᑎᓪᓗᒍ 

ᐃᖅᑲᓇᐃᔭᖅᑎᕗᑦ ᐃᓱᒪᒋᔭᖏᓐᓂᒃ ᐃᑲᔫᑎᖃᖃᑦᑕᓚᐅᖅᐳᑦ ᐱᕙᓪᓕᐊᑎᑕᐅᑎᓪᓗᒍ ᐅᖃᐅᓯᕗᑦ ᐸᕐᓇᐅᑦ 2 

ᐅᖃᐅᓯᒃᓴᕆᔭᐅᔪᑦ ᑎᑎᕋᖅᑕᐅᓪᓗᑎᒃ ᐱᔪᒃᓯᑦᑎᖅᐊᐳᓪᓗ ᐱᓕᕆᖃᑕᐅᔪᒪᑦᑎᐊᖅᖢᑎᒃ ᐱᓕᕆᐊᕆᔭᑦᑎᓐᓂ.  

 

ᓵᑕᒃᓴᐅᓂᖅ ᐊᒻᒪ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐅᓂᒃᑳᒧᑦ ᓂᕆᐅᒋᔭᐅᔪᑦ 2017-18−ᒧᑦ ᑮᓇᐅᔭᓕᕆᓐᓇᖅ ᐊᕐᕌᒍᒧᑦ.   

 

ᐊᖓᔪᖅᑲᐅᑎᑦ ᑲᑎᒪᔨᑦ ᐊᖏᕈᑎᖃᓚᐅᖅᐳᑦ ᐱᒻᒪᕆᐅᓂᖓᓂ ᑐᙵᓇᕆᐊᖃᕐᓂᖅ ᐊᒻᒪ ᓵᑕᒃᓴᐅᓂᖅ, ᐊᒻᒪ ᐃᑲᔫᑎᒃᓴᑦ 

ᓈᒻᒪᖅᑰᑦᑎᔪᓄᑦ ᑐᑭᓯᒋᐊᒐᒃᓴᓄᑦ ᓄᓇᕗᒥᐅᑦ ᒐᕙᒪᒃᑯᖏᓐᓄᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ ᐋᖅᑭᒃᓯᒪᓂᖓ ᒪᓕᒡᓗᒍ, 

ᑎᑎᕋᖅᓯᒪᓂᓕᒃ IX. ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑲᐅᑎᓄᑦ ᐊᐅᓚᑦᑎᔨᑦ ᖃᐅᔨᑎᑕᐅᓯᒪᓕᖅᑐᑦ ᒪᓕᒋᐊᖃᕐᓂᖏᓐᓂᒃ 

ᐅᓂᒃᑳᕐᓂᐊᕐᓗᑎᒃ ᓇᓗᓇᐃᖅᓯᒪᔪᓂᒃ ᑎᑎᖅᑲᓂᒃ ᓂᕆᐅᒋᔭᐅᔪᓂᒃ, ᐱᓕᕆᖃᑎᒋᑦᑎᐊᕐᓗᒋᓪᓗ ᑮᓇᐅᔭᓕᕆᔨᒃᑯᑦ 

ᖃᐅᔨᔭᐅᑎᓐᓇᓱᒡᓗᒋᑦ ᐱᓕᕆᐊᖑᑦᑎᐊᑐᑦ ᑯᐊᐳᕇᓴᒃᑯᑦ ᐱᓕᕆᐊᒃᓴᖏᓐᓂᒃ.  

 

ᑯᐊᐳᕇᓴᒃᑯᑦ ᐊᖏᖅᓯᒪᕗᑦ ᐱᓕᕆᓂᐊᕐᓂᕋᖅᓯᒪᓪᓗᑎᒃ ᐅᓂᒃᑳᕐᓂᕐᒧᑦ ᐱᓕᕆᐊᒃᓴᓂᒃ ᑮᓇᐅᔭᓕᕆᔨᒃᑯᓐᓄᑦ 

ᖃᐅᔨᒪᔭᐅᑎᓪᓗᒋᓪᓗ ᑕᒻᒪᖅᑕᖅᓯᒪᙱᑦᑐᑦ ᐱᓕᕆᔾᔪᓰᑦ ᒪᓕᒃᑕᐅᒐᓗᐊᕐᒪᖔᑕ ᐊᒻᒪ ᑕᒻᒪᖅᑕᖅᓯᒪᙱᓪᓗᑎᒃ ᑐᑭᓯᒋᐊᒐᒃᓴᑦ 

ᐊᑐᐃᓐᓇᕈᖅᑎᑕᐅᕙᒡᓗᑎᒃ ᑐᒃᓯᕋᐅᑕᐅᑐᐊᕌᖓᑕ. ᐅᐱᒍᓱᑦᑎᐊᖅᐳᒍᑦ ᐃᖅᑲᓇᐃᔭᖅᑎᕗᑦ ᐱᓕᕆᖃᑕᐅᔪᓐᓇᕐᒪᑕ 

ᑲᑐᔾᔨᖃᑎᖃᖅᖢᑎᒃ ᑮᓇᐅᔭᓕᕆᔨᒃᑯᓐᓂ ᐊᓯᖏᓐᓂᒡᓗ ᑭᒡᒐᖅᑐᐃᔨᓂᒃ ᒐᕙᒪᒃᑯᑦ ᑎᒥᖁᑎᖏᓐᓂᒃ ᐱᓕᕆᔨᖃᖅᖢᑎᒃ ᒫᓐᓇ 

ᕿᒥᕐᕈᕙᓪᓕᐊᔪᓂᒃ ᑮᓇᐅᔭᓕᕆᔾᔪᑏᑦ ᐊᐅᓚᑦᑎᔾᔪᑎᑦ ᐊᑐᐊᒐᕐᒥ. (FAM).  

 

ᓯᕗᒻᒧᑦ ᑕᑯᙳᐊᕐᓗᒍ, ᑯᐊᐳᕇᓴᒃᑯᑦ ᐊᒃᓱᕉᑎᒋᔭᒥᓂᒃ ᐊᒃᓱᕉᑎᖃᒃᑲᓐᓂᕐᓂᐊᖅᐳᑦ ᑐᓴᐅᒪᔪᓕᕆᔾᔪᑎᓂᒃ ᓄᓇᕗᑦ 

ᒐᕙᒪᒃᑯᓐᓄᑦ, ᐃᖅᑲᓇᐃᔭᖅᑎᕗᑦ ᐊᒻᒪ ᐊᑭᓕᖅᓱᐃᔨᕗᑦ ᐱᓕᕆᐊᖏᑦ ᑕᑯᒃᓴᐅᓗᐊᒃᑲᓐᓂᓕᖅᖢᑎᒃ, ᐅᓂᒃᑳᖃᑦᑕᓕᖅᖢᑎᒃ 

ᐊᒻᒪ ᑐᓴᐅᒪᑎᑦᑎᖃᑦᑕᓕᖅᖢᑎᒃ. ᐱᐅᓯᒋᐊᖅᓯᒪᓪᓗᑎᒃ ᐊᐅᓚᑦᑎᔾᔪᑎᒃᓴᑦ ᐊᑑᑎᓖᑦ ᐊᕐᕌᒍᒥ ᐱᓪᓗᐊᑕᐅᕗᖅ ᑯᐊᐳᕇᓴᒃᑯᑦ 

ᑎᓕᓯᔾᔪᑎᒋᓯᒪᔭᖓ ᐱᓕᕆᐊᖑᖁᓪᓗᒍ. ᐆᒻᒪᖅᑯᑎᓕᕆᔨᒃᑯᑦ ᐱᐅᓯᒋᐊᖅᑎᑦᑏᓐᓇᕐᓂᐊᖅᐳᑦ ᐱᓕᕆᐊᓂᒃ ᓴᖅᑭᑕᐅᕙᓪᓕᐊᔪᓂᒃ 

ᐊᒃᓱᕉᑎᖃᕐᓗᑎᒡᓗ ᐱᐅᓂᖅᓴᒥᒃ ᐊᔪᕈᓐᓃᖅᓴᖅᑎᑦᑎᕙᓕᕐᓗᑎᒃ ᐱᕙᓪᓕᐊᑎᑕᐅᖏᓐᓇᖅᑎᓪᓗᒋᑦ ᑭᖑᓂᖔᑦᑎᓐᓂ 

ᐋᖅᑭᒃᑕᐅᕙᓪᓕᐊᖃᑦᑕᓚᐅᖅᑐᑦ.  

 

ᑲᑐᔾᔨᖃᑎᒌᖕᓂᒃᑯᑦ ᐊᒻᒪ ᖃᐅᔨᒪᑎᑦᑎᓂᒃᑯᑦ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᓈᒻᒪᒃᓯᓕᖅᑎᑦᑎᓇᓱᖕᓂᐊᖅᐳᒍᑦ ᑐᕌᒐᕆᔭᐅᔪᓂᒃ 

ᐊᑐᐃᓐᓇᕈᖅᑎᓚᐅᖅᑕᕐᓂᒃ ᑎᑎᕋᓚᐅᖅᑕᕐᓄᑦ ᐊᒻᒪ ᓯᕗᓂᒃᓴᖃᑦᑎᐊᕐᓂᕐᒧᑦ ᓄᓇᕗᒥᐅᓕᒫᓄᑦ. ᐱᓕᕆᐊᕆᔭᕗᑦ 

ᑐᙵᕕᖃᖅᑎᑕᐅᖏᓐᓇᕐᓂᐊᖅᑐᖅ ᓄᓇᖅᑲᑎᒌᓄᑦ ᐃᓄᖕᓄᓪᓗ ᐱᔨᑦᑎᕋᖅᐸᒃᑕᑦᑎᓐᓄᑦ ᒪᓂᒻᒪᐃᕝᕕᒋᕙᒡᓗᒋᑦ.   

 
ᑭᒡᒐᖅᑐᖅᖢᒋᑦ ᐊᖓᔪᖅᑲᐅᑎᑦ ᑲᑎᒪᔨᑦ ᐊᒻᒪ ᐊᖓᔪᖅᑲᐅᑎᑦ ᐊᐅᓚᑦᑎᔨᑦ, ᐊᒃᓱᕉᑎᖃᕐᓂᐊᖅᑐᒍᑦ ᓈᒻᒪᒃᓯᓕᕋᓱᒡᓗᑎᒍᑦ 

ᓯᕗᓪᓕᐅᑎᓇᓱᒃᑕᕗᑦ ᐊᒻᒪ ᓂᕆᐅᒋᔭᐅᔪᑦ ᓇᓗᓇᐃᖅᓯᒪᔪᑦ ᑎᑎᕋᓚᐅᖅᑕᕐᓂ, ᐊᐅᓚᑦᑎᔨᐅᖏᓐᓇᕐᓗᑎᒃ ᑲᒪᒋᔭᒃᓴᖓ 

ᒪᓕᒡᓗᒍ, ᑕᑯᒃᓴᐅᓗᑎᒃ ᐊᒻᒪ ᑕᑎᒋᔭᐅᓗᑎᒃ ᐆᒻᒪᖅᑯᑎᓕᕆᔨᑦ, ᐱᔨᑦᑎᕐᓗᒋᑦ ᐊᑭᓕᖅᓱᐃᕙᒃᑐᑦ ᐱᔭᕆᐊᖃᖅᑕᖏᓐᓂᒃ.  

 

 

ᐅᕙᙶᖅᑐᖅ,  

ᐃᓚᐃᔾᔭ ᐃᕙᓗᐊᕐᔪᒃ 

ᑲᑎᒪᑎᑦᑎᔨ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ  

 

 

ᐱᖃᑕᐅᔪᑦ: ᐳᕉᓄ ᐱᕆᐅᕋ, ᐊᖓᔪᖅᑳᖅ ᐊᒻᒪ ᐊᐅᓚᑦᑎᔨᒻᒪᕆᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ  

  ᔭᕝ ᑦᓴᐅᓐ, ᒥᓂᔅᑕᐅᑉ ᑐᒡᓕᐊ, ᑮᓇᐅᔭᓕᕆᔨᒃᑯᓐᓄᑦ  

